
IV. ENTIDADES LOCAIS
CONCELLO DO BARCO DE VALDEORRAS

APROBACIÓN DEFINITIVA DA MODIFICACIÓN DA ORDENANZA FISCAL REGULADORA DO IMPOSTO 
SOBRE OS BENS INMOBLES.

Anuncio de aprobación definitiva da modificación da Ordenanza fiscal reguladora do imposto 
sobre os bens inmobles

O Pleno do Concello do Barco de Valdeorras, en sesión ordinaria realizada o 23 de outubro de 
2024, acordou a aprobación provisional da modificación da Ordenanza municipal reguladora do 
imposto sobre os bens inmobles.

Un anuncio deste acordo foi publicado no BOP de Ourense número 211, do 30 de outubro de 
2024, e en dous dos diarios de maior difusión da Provincia, o 30 de outubro de 2024. O acordo 
provisional publicouse no taboleiro de anuncios do Concello situado na sede electrónica desta Ad-
ministración o 31 de outubro de 2024.

Durante o prazo establecido no apartado 1 do artigo 17 do Real decreto lexislativo 2/2004, do 5 
de marzo, polo que se aproba o texto refundido da Lei reguladora das facendas locais (TRLFL en 
diante) non se presentaron reclamacións contra o acordo provisional de aprobación da modificación 
da ordenanza. 

Por aplicación do apartado 3 do artigo 17 do TRLFL enténdese definitivamente aprobada, sen 
necesidade de novo acordo plenario, a modificación da ordenanza. Para a entrada en vigor da mod-
ificación procede publicar o acordo provisional do 23 de outubro de 2024, agora definitivo, e o texto 
íntegro da modificación.

O acordo plenario do 23 de outubro de 2024 que inclúe o texto íntegro da modificación é o 
seguinte:

Primeiro: aprobar provisionalmente a modificación dos artigos da Ordenanza reguladora do im-
posto sobre bens inmobles ao que se fixo mención, destacando que a devandita ordenanza que-
dará redactada como segue:

“Artigo 1. Fundamento e natureza 
1. De conformidade co establecido no artigo 59 do Real decreto lexislativo 2/2004, do 5 de mar-

zo, polo que se aproba o texto refundido da Lei reguladora das facendas locais, o imposto sobre os 
bens inmobles e un tributo de imposición obrigatoria, que se esixirá de acordo coas disposicións da 
devandita lei, contidas especialmente entre os artigos 60 e 77. 

2. Segundo o disposto no artigo 72 do Real decreto lexislativo 2/2004, do 5 de marzo, polo que se 
aproba o texto refundido da Lei reguladora das facendas locais, o Concello do Barco de Valdeorras 
acorda incrementar os tipos de gravame fixados con carácter xeral no apartado anterior do devan-
dito precepto, deixándoos establecidos nas contías que se determinan no artigo seguinte desta 
ordenanza ditada ao abeiro do disposto no artigo 106 da Lei 7/1985, do 2 de abril, reguladora das 
bases do réxime local. 

Artigo 2. Tipos de gravame 
1. O tipo de gravame do imposto sobre os bens inmobles aplicable aos bens de natureza urbana 

será do 0’6809%. 
2. O tipo de gravame do imposto sobre os bens inmobles aplicable aos bens de natureza rústica 

será do 0,75%. 
3. O tipo de gravame do imposto sobre os bens inmobles aplicable aos bens inmobles de carac-

terísticas especiais será do 1,3%.
Artigo 3. Xestión 
1. A liquidación e recadación, así como a revisión dos actos ditados en vía de xestión tributaria 

deste imposto, serán competencia exclusiva do Concello do Barco de Valdeorras, e comprenderán 
as funcións de recoñecemento e denegación de exencións e bonificacións, a realización das liqui-
dacións conducentes á determinación das débedas tributarias, emisión dos documentos de cobro, 
resolución dos expedientes de devolución de ingresos indebidos, resolución dos recursos que se 
interpoñan contra os ditos actos e actuacións para a asistencia e información ao contribuínte referi-
das ás materias comprendidas neste apartado. 

2. O concello agrupará nun único documento de cobro todas as cotas deste imposto relativas a 
un mesmo suxeito pasivo cando se trate de bens rústicos situados no termo municipal. 

3. O imposto xestionarase a partir da información contida no padrón catastral e nos demais doc-
umentos expresivos das súas variacións elaborados para o efecto pola Dirección Xeral do Catastro, 
sen prexuízo da competencia do Concello para a cualificación de inmobles de uso residencial 
desocupados.

O dito padrón conterá a información relativa aos bens inmobles, separadamente para cada clase 
e seralle remitido ao Concello antes do 1 de marzo de cada ano. 

4. Os datos contidos no padrón catastral e nos demais documentos citados no apartado anteri-
or deberán figurar nas listas cobratorias, documentos de ingreso e xustificantes de pagamento do 
imposto sobre bens inmobles. 

5. Nos supostos nos que resulte acreditada, con posterioridade á emisión dos documentos aos 
que se refire o apartado anterior, a non coincidencia do suxeito pasivo co titular catastral, as rec-
tificacións que respecto a aquel poida acordar o Concello do Barco de Valdeorras para os efectos 
da liquidación do imposto devindicado polo correspondente exercicio, seranlle comunicadas á Di-
rección Xeral do Catastro na forma prevista no convenio de colaboración de 9 decembro de 1999. 

6. As alteracións relativas aos bens inmobles susceptibles de inscrición catastral que teñan tran-
scendencia para os efectos deste imposto determinarán a obriga dos suxeitos pasivos de formalizar 
as declaracións conducentes á súa inscrición no Catastro Inmobiliario, conforme co establecido nas 
súas normas reguladoras. 

7. O Concello do Barco de Valdeorras acollerase ao procedemento de comunicación previsto no 
texto refundido da Lei reguladora do catastro inmobiliario, significando para os suxeitos pasivos - 
titulares catastrais que quedarán eximidos da obriga de formular as declaracións a que se refire o 
apartado 6 anterior, consecuencia dos seguintes actos administrativos de competencia municipal: 

- Licenzas de obra de construción e ampliación. 
- Licenzas de modificación, rehabilitación ou reforma. 
- Licenzas de demolición. 
- Licenzas de modificación de uso. 
Artigo 4. Exencións 
Ademais dos bens inmobles do artigo 62.1 e 2 do Real decreto lexislativo 2/2004, do 5 de marzo, 

polo que se aproba o texto refundido da Lei reguladora das facendas locais, estarán exentos, por 
criterios de eficiencia e economía na xestión recadadora do tributo, os seguintes inmobles: 

- Inmobles urbanos cunha cota líquida que non supere o importe de 2,6. 
- Inmobles rústicos cunhas cotas agrupadas relativas ao mesmo suxeito pasivo que non superen 

o importe de 15. 
Artigo 5. Bonificacións 
1. Terán dereito a unha bonificación do 50% na cota íntegra do imposto os inmobles que con-

stitúan obxecto da actividade das empresas de urbanización, construción e promoción inmobiliaria 
tanto de obra nova como de rehabilitación equiparable a esta, e que non figuren entre os bens do 
seu inmobilizado. Esta bonificación deberana solicitar os interesados antes do comezo das obras. 
O prazo de aplicación desta bonificación comprenderá dende o período impositivo seguinte a aquel 
no que comecen as obras ata o posterior ao seu remate, sempre que durante ese tempo se reali-
cen obras de urbanización ou construción efectiva, sen que, en caso ningún, poida exceder de tres 
períodos impositivos.

2. Terán dereito a unha bonificación do 50% na cota íntegra do imposto, durante os catro perío-
dos impositivos seguintes ao do outorgamento da cualificación definitiva, as vivendas de protección 
oficial e as que resulten equiparables a estas, consonte coa normativa da Comunidade Autónoma. 
A devandita bonificación concederase por pedimento do interesado, poderase efectuar en calquera 
momento anterior ao remate dos catro períodos impositivos da súa duración e producirá efectos, de 
ser o caso, dende o período impositivo seguinte a aquel no que se solicite. 

3. Terán dereito a unha bonificación do 50% na cota integra do imposto, durante os seis períodos 
impositivos seguintes ao do outorgamento da cualificación definitiva, as vivendas de protección 
oficial de promoción pública. A devandita bonificación concederase por pedimento do interesado, 
poderase efectuar en calquera momento anterior ao remate dos seis períodos impositivos da súa 
duración e producirá efectos, de ser o caso, dende o período impositivo seguinte a aquel no que se 
solicite.

4. Terán dereito a unha bonificación do 60% da cota íntegra do imposto aqueles suxeitos pasivos 
que posúan a condición de titulares de familia numerosa. 

Esta bonificación concederase por pedimento do interesado, exclusivamente para a súa vivenda 
habitual, polo que o mesmo suxeito pasivo non poderá gozar de máis dunha bonificación por este 
concepto, e sempre que a renda neta da unidade familiar non supere a cantidade resultante de mul-
tiplicar o salario mínimo interprofesional polo numero de membros da unidade familiar. 

Neste sentido, considérase renda neta da unidade familiar á suma das bases impoñibles xerais 
e de aforro dos respectivos integrantes da unidade familiar a efectos da declaración do imposto 
sobre a renda das persoas físicas efectuada no momento da solicitude da bonificación. Esta boni-
ficación concederase sempre que o título de familia numerosa achegado polo interesado se atope 
en período de vixencia. A bonificación está condicionada a que se manteñan as circunstancias que 
a motivaron, polo que deberá solicitarse a dita bonificación anualmente. A devandita bonificación 
concederase por pedimento do interesado e producirá efectos, de ser o caso, dende o período im-
positivo seguinte a aquel no que se solicite. Os suxeitos pasivos deberán acreditar a renda neta da 
unidade familiar ou autorizar o pedimento de datos á Axencia Tributaria. O numero de fillos acredi-
tarase mediante a presentación do carné de familia numerosa.

4bis. Instalación de sistemas de aproveitamento eléctrico da enerxía solar fotovoltaica para au-
toconsumo. 

Con carácter xeral, esta bonificación fiscal regulada no artigo 74.5 do Real decreto lexislativo 
2/2004, do 5 de marzo, polo que se aproba o texto refundido da Lei reguladora das facendas locais, 
aplicarase a inmobles ou unidades catastrais construídas e identificadas no Catastro cunha referen-
cia catastral propia e independente.

A) Os bens inmobles xa construídos nos que se instalen por primeira vez sistemas para o aproveit-
amento eléctrico da enerxía solar fotovoltaica para autoconsumo, e sempre que tales sistemas dis-
poñan dunha potencia instalada mínima de 2,5 kW nos primeiros 300 metros cadrados construídos, 
de acordo cos datos que constan na Dirección Xeral de Catastro, incrementaranse a 3,5 kW a partir 
de 300 metros cadrados; terán dereito a unha bonificación fiscal da cota íntegra do imposto durante 
os tres períodos impositivos seguintes ao ano da concesión da bonificación e sempre de acordo 
coas seguintes porcentaxes e límites máximos de bonificación:

% bonificación sobre a cota íntegra; Límite máximo anual de bonificación 50%; 250 euros.
B) Os bens inmobles xa construídos en edificios colectivos en altura, suxeitos ao réxime de 

propiedade horizontal nos que se instalen por primeira vez sistemas para o aproveitamento eléctri-
co da enerxía solar fotovoltaica compartida para autoconsumo que fornezan enerxía a todos ou a 
algúns dos seus inmobles, sempre que tales sistemas dispoñan dunha potencia instalada mínima 
de 1,5 kW en cada unha das vivendas ou locais vinculados ao novo sistema de aproveitamento 
eléctrico poderán gozar de igual bonificación que a descrita no parágrafo A) anterior. Non será de 
aplicación esta bonificación fiscal cando a instalación afecte unicamente ás zonas comúns que non 
estean dotadas de referencia catastral propia e independente. 

2) A bonificación fiscal deberá solicitarse por medio do Rexistro de Entrada do Concello do Bar-
co de Valdeorras, mediante o título habilitante correspondente, que expresamente indique que as 
obras e instalacións están rematadas e se axustan á normativa urbanística, ou de calquera outra 
natureza, vixentes no momento da presentación. 

3) A persoa ou persoas titulares catastrais do inmoble, onde se van instalar os sistemas para o 
aproveitamento eléctrico da enerxía solar para autoconsumo, ten que ser o propietario ou propietar-
ios da instalación. 

4) Non se terá dereito á bonificación pola ampliación ou substitución dunha instalación xa exis-
tente. 

5) O uso e dedicación dos bens inmobles afectos a esta bonificación fiscal, non deben estar des-
tinados a rochos e estacionamentos de vehículos de prazas individuais. 

6) Esta bonificación unicamente será de aplicación aos bens inmobles que non estean obrigados 
a ter as ditas instalacións por prescrición legal e que non teñan débedas en período executivo, tanto 
do inmoble como do suxeito pasivo que o solicita. 

7) O interesado, os bens inmobles e a instalación deben reunir obrigatoriamente todos os requi-
sitos específicos descritos nesta ordenanza.

8) Documentación. É obrigatorio, para tramitar esta bonificación fiscal, achegar no Rexistro de 
Entrada do Concello, todos os seguintes documentos: 

a) Solicitude, en formulario municipal habilitado para a súa tramitación, de bonificación fiscal no 
imposto sobre bens inmobles por instalación de sistemas para o aproveitamento eléctrico da en-
erxía solar fotovoltaica en que figure declaración responsable de que as instalacións se axustan á 
normativa urbanística ou de calquera outra natureza vixente e están rematadas. 

b) Copia da memoria técnica de deseño, asinada por un técnico instalador autorizado. 
c) Copia do certificado da instalación eléctrica emitido pola empresa instaladora habilitada e 

debidamente dilixenciado polo organismo competente da Comunidade Autónoma de Galicia. 
d) No suposto de inmobles suxeitos ao réxime de división horizontal descritos no apartado B) 

anterior, ademais, débese achegar un documento debidamente asinado polo/a presidente/a e o/a 
administrador/a da comunidade de propietarios no que consten os seguintes datos:

- Certificado da instalación eléctrica emitido pola empresa instaladora habilitada no que se in-
dique expresamente a potencia instalada en cada unha das vivendas afectadas polo proxecto de 
instalación. 

- NIF e razón social da comunidade de propietarios.
- NIF e apelidos e nome de cada un dos propietarios partícipes. 
- Enderezo de todas as vivendas afectadas. 
- Referencia catastral de todas as vivendas afectadas. 
9) Despois da comprobación posterior dos servizos técnicos municipais de que a instalación ou 

a memoria técnica de deseño non cumpre cos requisitos esixidos pola normativa e procedementos 
urbanísticos, ou de non se cumpriren os requisitos tributarios, a Administración emitirá e notificar-
alle á persoa interesada a resolución en que se anule a bonificación fiscal inicialmente aprobada, 
e esixirá a devolución dos beneficios obtidos máis os xuros de mora devindicados que puideran 
corresponder. 

5. Terán dereito a unha bonificación de ata o 95% da cota íntegra do imposto a favor de bens 
inmobles nos que se desenvolvan actividades económicas que sexan declaradas de especial in-
terese ou utilidade municipal por concorrer circunstancias de fomento de emprego que xustifican 
tal declaración polo Pleno por maioría simple dos seus membros, previa solicitude dos suxeitos 

pasivos, e segundo acreditación como segue. Considerarase que existen circunstancias de especial 
interese ou utilidade municipal por concorrer circunstancias de fomento do emprego cando se creen 
novos postos de traballo e se manteñan cando menos tres exercicios orzamentarios. Establécense 
as seguintes bonificacións segundo os tramos:

- Ata 95 por 100 pola creación de máis de 20 postos de traballo. 
- Ata o 75 por 100 pola creación de entre 11 e 20 postos de traballo.
- Ata o 50 por 100 pola creación de entre 6 e 10 postos de traballo. 
- Ata o 40 por 100 pola creación de entre 2 e 5 postos de traballo. 
A documentación que deberá achegarse coa solicitude será:
- A solicitude de declaración de especial interese ou utilidade pública municipal por fomento do 

emprego. A dita solicitude deberá realizarse antes do 31 de xaneiro do período para o que se solicite 
a bonificación. 

- A solicitude deberá acompañarse da documentación acreditativa de que se cumpren os requis-
itos previstos no presente apartado. 

- O inmoble para o que se solicita a bonificación debe estar situado no termo municipal do Barco 
de Valdeorras e debe constituír o centro de traballo no que se adoptan as medidas de fomento do 
emprego. 

- As contratacións deberán supoñer un incremento de persoal. O número mínimo de contratacións 
que deben de realizarse para poder gozar da bonificación serán as establecidas segundo o baremo 
expresado anteriormente. 

No caso de actividades xa existentes, deberá de xustificarse que nos dous anos anteriores non 
houbo diminución de persoal no conxunto dos centros de traballo situados no municipio do Barco 
de Valdeorras, sendo a bonificación para postos de nova creación.

En relación ás contratacións efectuadas polo solicitante da bonificación, deberán de observarse 
os seguintes extremos: 

As contratacións deberán realizarse no ano anterior ao período no que se solicita a bonificación, 
xustificándose ademais cos documentos correspondentes ás súas cotizacións sociais. Esta bonifi-
cación aplicarase, no seu caso, ao período impositivo seguinte a aquel en que se realicen as con-
tratacións. Para poder gozar da bonificación prevista neste apartado, o suxeito pasivo beneficiario 
deberá estar ao corrente no pago das súas débedas coa Facenda Municipal e nas cotas correspon-
dentes á Seguridade Social. 

O goce definitivo desta bonificación quedará condicionado, así mesmo, ao compromiso, por par-
te do titular da actividade, de que non se producirá o peche dos centros de traballo, por traslado a 
outro termo municipal, no prazo dos tres anos seguintes á concesión da bonificación.

A Tesourería do Concello do Barco de Valdeorras comprobará, mediante o previo requirimento da 
oportuna documentación, que se mantiveron os requisitos esixidos para a bonificación prevista no 
presente artigo. No caso de incumprimento destas, perderase a bonificación concedida, procedén-
dose á regularización da situación tributaria. Deberá achegarse:

 - Contratos de traballo asinados, nóminas e xustificantes de pago bancarios.
 - TC2 e TC1 anuais e xustificantes de pago.
 - Modelo 190 IRPF e xustificantes de pago. 
6. Terán dereito a unha bonificación do 2% na cota íntegra do imposto, os suxeitos pasivos que 

teñan domiciliado nunha entidade financeira o imposto de bens inmobles.
7. As bonificacións establecidas neste artigo non serán compatibles entre si nin acumulables, 

fóra da regulada no apartado 6 anterior que si será acumulable coas anteriores.
Disposición derradeira 
1. A presente ordenanza fiscal entrará en vigor despois da súa publicación íntegra, a partir do día 

1 de xaneiro de 2004 e permanecerá en vigor ata a súa derrogación expresa. 
2. De conformidade co disposto no citado artigo 17.1 do Real decreto lexislativo 2/2004, do 5 de 

marzo, polo que se aproba o texto refundido da Lei reguladora das facendas locais, o presente acor-
do provisional expoñerase ao público no taboleiro de edictos do Concello durante o prazo de 30 días 
hábiles, co fin de que os interesados poidan presentar as reclamacións que consideren oportunas. 

3. A devandita exposición ao público anunciarase no BOP da provincia de Ourense, no xornal La 
Voz de Galicia, edición de Valdeorras, e comezará a contar o seu prazo dende o día seguinte ao da 
inserción do anuncio no BOP. 

4. No caso de non presentaren reclamacións e, de conformidade co establecido no artigo 17.3 do 
Real decreto lexislativo 2/2004, do 5 de marzo, polo que se aproba o texto refundido da Lei regula-
dora das facendas locais, o acordo provisional quedará elevado a definitivo, e publicarase o anuncio 
no BOP do texto modificado”.

Segundo: someter a exposición pública por prazo de 30 días hábiles mediante inserción no 
taboleiro de edictos do Concello previa publicación no BOP do anuncio de exposición do acordo 
provisional así como nun diario dos de maior difusión da provincia.

Terceiro: para o caso de que no período de exposición pública non se produzan alegacións ou 
reclamacións entenderase definitivamente adoptado o acordo, ata entón provisional, sen necesi-
dade de acordo plenario.

O Barco de Valdeorras, na data da sinatura electrónica. O alcalde.
Asdo.: Alfredo L. García Rodríguez.

R. 3.667

